
Ресейлік жазушымен кездесті
Сәбит Мұқанов атындағы облыстық ғылыми-әмбебап кітапханада Ресей Жазушылар одағының мүшесі, "Врата Сибири" тарихи-өлкетану альманахының бас редакторы Леонид Ивановпен кездесу өтті. Жергілікті оқырмандар жазушымен емен-жарқын тілдесіп, шығармашылығымен танысты.
Ресей қаламгерінің "Первый парень на деревне", "Леший" және "Палата" атты еңбектері әдебиет сүйер қауым арасында кеңінен танымал. Леонид Кирилловичтің 2013 жылы жарыққа шыққан "Избранное" екі томдық жинағы "Жыл кітабы" конкурсында үздік әдебиеттер көшін бастап, автор жүлделі орынға ие болды. Қаламгердің халықаралық деңгейдегі жарыстарда топ жарған еңбектері де аз емес. Биыл ол халықаралық "Югра" әдеби сыйақысына ие болды.
Кеш барысында солтүстікқазақстандық авторлармен байланыс орнату мәселесі талқыланып, Ресей жазушыларының шығармашылығы таныстырылды.

